ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N -

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԻ ՇԱՐՔ ՕՐԵՆՔՆԵՐԻ ՆԱԽԱԳԾԵՐՆ ԱՆՀԵՏԱՁԳԵԼԻ ՀԱՄԱՐԵԼՈՒ ՄԱՍԻՆ

  Ղեկավարվելով «Ազգային ժողովի կանոնակարգ» Հայաստանի Հանրապետության օրենքի 51-րդ հոդվածով` Հայաստանի Հանրապետության կառավարությունը որոշում է.

Անհետաձգելի համարել «Ստանդարտացման մասին» Հայաստանի Հանրապետության օրենքում փոփոխություններ և լրացումներ կատարելու մասին», «Տեխնիկական կանոնակարգման մասին» Հայաստանի Հանրապետության օրենքում փոփոխություններ և լրացումներ կատարելու մասին», «Չափումների միասնականության ապահովման մասին» Հայաստանի Հանրապետության օրենքում փոփոխություն կատարելու մասին»,  «Հավատարմագրման մասին» Հայաստանի Հանրապետության օրենքում լրացում կատարելու մասին» և «Պետական տուրքի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի փաթեթը:

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

ՏԵԽՆԻԿԱԿԱՆ ԿԱՆՈՆԱԿԱՐԳՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Տեխնիկական կանոնակարգման մասին» Հայաստանի Հանրապետության 2012 թվականի մարտի 5-ի ՀՕ-19-Ն օրենքի (այսուհետ` Օրենք) հոդված 1-ի 4-րդ մասի «համապատասխանության գնահատման ընթացակարգերի» բառերը փոխարինել «համապատասխանության գնահատման գործընթացի» բառերով:

Հոդված 2. Օրենքի հոդված 2-ի 1-ին մասի`

1. 13)-րդ  և 19)-րդ կետերը  շարադրել հետևյալ նոր խմբագրությամբ` 

«13) համապատասխանության գնահատում` սահմանված պահանջների կատարման ապացույց` փորձարկում կամ սերտիֆիկացում կամ տրամաչափարկում կամ տեխնիկական հսկողություն իրականացնելու միջոցով.»

 «19) համապատասխանության գնահատման գործընթաց` գործընթաց, որն իրականացվում է որոշելու համար համապատասխան տեխնիկական կանոնակարգերում և/կամ միջազգային և/կամ ազգային ստանդարտներում սահմանված պահանջների կատարման ապահովումը:»

2. 17-րդ կետի «համապատասխանության գնահատման սխեմա» բառերը փոխարինել «համապատասխանության գնահատման ընթացակարգ» բառերով:

Հոդված 3. Օրենքի հոդված 7-ի 3-րդ մասի «և կանոնակարգվող ոլորտների» բառերը հանել:

Հոդված 4. Օրենքի հոդված 20-ը լրացնել 8.1 մասով`

«8.1. Համապատասխանության գնահատման նշանակված մարմինները վճարում են պետական տուրք` «Պետական տուրքի մասին» ՀՀ օրենքի պահանջներին համաձայն:»

Հոդված 5. Օրենքի հոդված 30-ի 1 մասը ուժը կորցրած ճանաչել:

Հոդված 6. Սույն օրենքն ուժի մեջ մտնելը

1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

«ՍՏԱՆԴԱՐՏԱՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Ստանդարտացման մասին» Հայաստանի Հանրապետության 2012 թվականի փետրվարի 8-ի ՀՕ-21-Ն օրենքի (այսուհետ` Օրենք) 2-րդ հոդվածի 1 մասը լրացնել նոր 7.1)  կետով հետևյալ բովանդակությամբ`

7.1) կազմակերպության ստանդարտ` իրավաբանական անձանց և/կամ անհատ ձեռնարկատերերի կողմից ընդունված ստանդարտ:

 Հոդված 2. Օրենքի 9-րդ հոդվածի 1 մասը լրացնել նոր 4-րդ կետով հետևյալ բովանդակությամբ` 

«4)  հաստատում և պետական գրանցման է ներկայացնում տեխնիկատնտեսական և սոցիալական  տեղեկատվության դասակարգիչներն ու դրանց փոփոխությունները.»:

Հոդված 3. Օրենքի 13-րդ հոդվածի 1 մասը լրացնել նոր 5) և 6) կետերով հետևյալ բովանդակությամբ`

«5) Տեխնիկատնտեսական և սոցիալական տեղեկատվության դասակարգիչները,

 6) Կազմակերպության ստանդարտները»:

Հոդված 4. Օրենքի 15-րդ հոդվածից հետո լրացնել նոր «15.1» և «15.2» հոդվածներ հետևյալ բովանդակությամբ`

«Հոդված 15.1. Տեխնիկատնտեսական և սոցիալական տեղեկատվության դասակարգիչները

1. Տեխնիկատնտեսական և սոցիալական տեղեկատվության դասակարգիչների մշակումը, հաստատումը, վարումը և կիրառումն իրականացվում է ստանդարտացման ազգային համակարգի պահանջներին համապատասխան:

 2. Միջազգային, միջպետական կամ այլ պետությունների դասակարգիչները կարող են կիրառվել Հայաստանի Հանրապետությունում` ստանդարտացման ազգային համակարգի պահանջներին համապատասխան:

3. Տեխնիկատնտեսական և սոցիալական տեղեկատվության դասակարգիչներն ու դրանց փոփոխությունները ենթակա են լիազորված պետական մարմնի կողմից հաստատման և պետական գրանցման:

Հոդված 15.2. Կազմակերպության ստանդարտները

 1. Կազմակերպության ստանդարտները մշակում, ընդունում, դրանցում  փոփոխություններ կատարում, չեղյալ հայտարարում և հաշվառում են իրավաբանական անձինք և/կամ անհատ ձեռնարկատերերը:  Կազմակերպության ստանդարտները մշակվում են արտադրանքի տեխնիկական պահանջների և նորմերի սահմանման, ինչպես նաև արտադրության կազմակերպման և կատարելագործման նպատակով:

2. Կազմակերպության ստանդարտները չպետք է հակասեն տեխնիկական կանոնակարգերով սահմանված պահանջներին»:

Հոդված 5. Օրենքի 20-րդ հոդվածը լրացնել նոր 2.1 մասով հետևյալ բովանդակությամբ`

«2.1) «Ստանդարտացման մասին» Հայաստանի Հանրապետության 1999 թվականի նոյեմբերի 9-ի ՀՕ-18 օրենքի համաձայն կամ ի կատարումն դրա ընդունված նորմատիվ իրավական ակտերը շարունակում են գործել այնքանով, որքանով չեն հակասում  սույն օրենքին և Տեխնիկական կանոնակարգման մասին Հայաստանի Հանրապետության օրենքին»: 

Հոդված 6. Սույն օրենքն ուժի մեջ մտնելը

1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

ՀԱՎԱՏԱՐՄԱԳՐՄԱՆ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. Հավատարմագրման մասին  Հայաստանի Հանրապետության 2012 թվականի մարտի 5-ի ՀՕ-20-Ն օրենքի (այսուհետ` Օրենք) հոդված 7-ի 1 մասը լրացնել նոր 5.1) կետով հետևյալ բովանդակությամբ`

5.1 Հաստատում է հավատարմագրման ազգային մարմնի և համապատասխանության գնահատման մարմնի միջև կնքված պայմանագրի հիման վրա հավատարմագրման ազգային մարմնի կողմից կատարված հավատարմագրման ծառայությունների, գնահատումների համար համապատասխանության գնահատման մարմնի կողմից իրականացվող վճարները և տարեկան անդամավճարի չափը:

Հոդված 2. Սույն օրենքն ուժի մեջ մտնելը

1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

«ՉԱՓՈՒՄՆԵՐԻ ՄԻԱՍՆԱԿԱՆՈՒԹՅԱՆ ԱՊԱՀՈՎՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հոդված 1. «Չափումների միասնականության ապահովման մասին» Հայաստանի Հանրապետության 2012 թվականի մարտի 8-ի ՀՕ-22-Ն օրենքի (այսուհետ` Օրենք) 2-րդ հոդվածի 1-ին մասի 1)-ին կետի «լիազոր մարմնի» բառերը փոխարինել «ազգային մարմնի» բառերով:

Հոդված 2. Օրենքի 11-րդ հոդվածի 2-րդ մասը լրացնել նոր 10.1) կետով հետևյալ բովանդակությամբ`

10.1) սահմանում է չափման միջոցի սերտիֆիկատի գործողության ժամկետը:

Հոդված 3. Սույն օրենքն ուժի մեջ մտնելը

1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. «Պետական տուրքի մասին» Հայաստանի Հանրապետության 1997 թվականի դեկտեմբերի 27-ի ՀՕ-186 օրենքի 16-րդ հոդվածը լրացնել հետևյալ բովանդակությամբ 41-րդ կետով.

«41. Համապատասխանության գնահատման մարմնի նշանակման համար` բազային տուրքի 120-ապատիկի չափով»:

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ

«ՍՏԱՆԴԱՐՏԱՑՄԱՆ ՄԱՍԻՆ» ԵՎ «ՏԵԽՆԻԿԱԿԱՆ ԿԱՆՈՆԱԿԱՐԳՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐՈՒՄ ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ԻՆՉՊԵՍ ՆԱԵՎ «ՉԱՓՈՒՄՆԵՐԻ ՄԻԱՍՆԱԿԱՆՈՒԹՅԱՆ ԱՊԱՀՈՎՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՀԱՎԱՏԱՐՄԱԳՐՄԱՆ ՄԱՍԻՆ» ԵՎ «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ՄԱՍԻՆ

1.
Անհրաժեշտությունը

«Ստանդարտացման մասին» և «Տեխնիկական կանոնակարգման մասին»  Հայաստանի Հանրապետության օրենքներում փոփոխություններ  և  լրացումներ կատարելու մասին», ինչպես նաև  «Հավատարմագրման մասին» Հայաստանի Հանրապետության օրենքում լրացում կատարելու մասին» և «Չափումների միասնականության ապահովման մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների ընդունման անհրաժեշտությունը պայմանավորված է 2012թ. փետրվարի 8-ին ՀՀ Ազգային ժողովի կողմից ընդունված և 2012թ. մարտի 24-ին ուժի մեջ մտած «Ստանդարտացման մասին» ՀՕ-21-Ն, «Տեխնիկական կանոնակարգման մասին» ՀՕ-19-Ն, «Հավատարմագրման մասին» ՀՕ-20-Ն և «Չափումների միասնականության ապահովման մասին» ՀՕ-22-Ն ՀՀ օրենքներով, իսկ «Պետական տուրքի մասին» Հայաստանի Հանրապետության օրենքում լրացում կատարելու մասին» ՀՀ օրենքի ընդունումը պայմանավորված է Տեխնիկական կանոնակարգման մասին ՀՀ օրենքի 20-րդ հոդվածով սահմանված պահանջներով, ինչպես նաև հինգ օրենքներում տեղ գտած որոշ անճշտությունների շտկմամբ:  «Ստանդարտացման մասին» Հայաստանի Հանրապետության օրենքի հոդված 20-ի 3-րդ մասով ուժը կորցրած է ճանաչվել «Ստանդարտացման մասին» Հայաստանի Հանրապետության 1999 թվականի նոյեմբերի 9-ի ՀՕ-18 օրենքը և «Ստանդարտացման մասին»  Հայաստանի Հանրապետության օրենքում փոփոխություններ  և  լրացումներ կատարելու մասին» Հայաստանի Հանրապետության օրենքի նախագծում անդրադարձ է կատարվել տեխնիկատնտեսական և սոցիալական տեղեկատվության դասակարգիչների հաստատմանը:  «Տեխնիկական կանոնակարգման մասին»  Հայաստանի Հանրապետության օրենքի 30 հոդվածի 1 մասը ուժը կորցրած է ճանաչվել, քանի որ միջազգային փորձի ուսումնասիրությունը ցույց է տվել, որ պետությունը նշանակման համար պարտադիր ապահովման պատասխանատվություն չպետք է վերցնի, ինչպես նաև  օրենքում անդրադարձ է կատարվել պետական տուրքի վճարումների մասին` համաձայն «Պետական տուրքի մասին» ՀՀ օրենքի պահանջներին: 

«Հավատարմագրման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի ընդունման անհրաժեշտությունը պայմանավորված է նրանով, որ հավատարմագրման ազգային մարմնի կողմից կատարված հավատարմագրման ծառայությունների, գնահատումների համար համապատասխանության գնահատման մարմնի կողմից իրականացվող վճարները և տարեկան անդամավճարի չափը պետք է սահմանի Հայաստանի Հանրապետության կառավարության կողմից լիազորված պետական կառավարման մարմինը։

Հարկ է նշել, որ վերոգրյալ օրենքների նախագծերի փաթեթը քննարկվել և հավանության է արժանացել ս/թ հունվարի 23-ին տեղի ունեցած որակի և  տեխնիկական կանոնակարգման ազգային խորհրդի առաջին նիստի ժամանակ, որի անհատական կազմը ձևավորվել է համաձայն Հայաստանի Հանրապետության կառավարություն 2012 թվականի հոկտեմբերի 18-ի «Որակի և տեխնիկական կանոնակարգման ազգային խորհուրդ ստեղծելու, դրա անհատական կազմը, կանոնադրությունը և գործունեության կարգը հաստատելու մասին» N 1317-Ն որոշման N1 հավելվածի:
2.
Ընթացիկ իրավիճակը և խնդիրները

Հայաստանում տեխնիկական կանոնակարգերը, դասակարգիչները, ազգային ստանդարտները, կազմակերպության ստանդարտները և ստանդարտացման նորմատիվ այլ փաստաթղթերը գործում էին համաձայն «Ստանդարտացման մասին» Հայաստանի Հանրապետության 1999 թվականի նոյեմբերի 9-ի ՀՕ-18 օրենքի, մասնավորապես` 15-րդ հոդվածի 2-րդ մասի դ) կետի համաձայն` ՀՀ էկոնոմիկայի նախարարի կողմից հաստատվում էին դասակարգիչները, իսկ 8-րդ հոդվածով` տեխնիկական կանոնակարգերի դրույթները(չնայած նույնիսկ այն հանգամանքին, որ տեխնիկական կանոնակարգերին վերաբերող հոդվածը  և հիմնական դրույթները տեղափոխվել են առանձնացված երկրորդ գլխով նոր` 2012թ. մարտի 24-ին ուժի մեջ մտած «Տեխնիկական կանոնակարգման մասին» ՀՕ-19-Ն ՀՀ օրենքի մեջ):  


Քանի որ, համաձայն «Իրավական ակտերի մասին» ՀՀ օրենքի 71-րդ հոդվածի 3-րդ մասի «Իրավական ակտի գործողության դադարեցման հետ միաժամանակ համապատասխանաբար գործողությունը դադարեցված են ճանաչվում նաև այդ իրավական ակտի համաձայն կամ ի կատարումն դրանց ընդունված նորմատիվ իրավական ակտերը կամ իրավական նորմերը, եթե իրավական ակտի գործողությունը դադարեցնելու մասին իրավական ակտով այլ բան նախատեսված չէ:», ուստի դե-յուրե դադարում են գործել դասակարգիչները, տեխնիկական կանոնակարգերը, ազգային ստանդարտները, կազմակերպության ստանդարտները և ստանդարտացման նորմատիվ այլ փաստաթղթերը:
Բացի վերոգրյալից, անհրաժեշտ է նշել նաև, որ 2012 թվականի օգոստոսի 9-ի ՀՀ կառավարության N1015-Ն որոշմամբ արդեն իսկ հաստատվել է «Ոչ պարենային արտադրանքի տեխնիկական կանոնակարգերի վերանայման պլանավորման ծրագիրը», ինչին պետք է նախորդեր բոլոր տեխնիկական կանոնակարգերի գործողության իրավական հիմքերի ապահովումը: 

3.
Տվյալ բնագավառում իրականացվող քաղաքականությունը

Այս բնագավառում իրականացվող քաղաքականությունը ամբողջովին նպատակաուղղված է որակի ենթակառուցվածքի բաղկացոցիչ մաս հանդիսացող` ստանդարտներին և տեխնիկական կանոնակարգերի   վերահաստատմանը` հիմք ընդունելով ոլորտի կանոնակարգման նոր օրենսդրության  պահանջները, որոնք համահունչ են ԱՏԽ դրույթներին  և դրանց մոտարկմանը ԵՄ օրենսդրությանը, որն իր հերթին մասն է ԵՄ-ի և Հայաստանի միջև ԽՀԱԱՀ-ի շուրջ բանակցությունների մեկնարկի համար պահանջվող աշխատանքների:

4.
Կարգավորման նպատակը և բնույթը

Ստանդարտացման նորմատիվ փաստաթղթերին և տեխնիկական կանոնակարգերին վերաբերող օրենսդրական փոփոխության նպատակը  Հայաստանի Հանրապետության գործող օրենքներին անհամապատասխանությունների վերացումն է և դրանց գործողության ապահովումը, իսկ «Տեխնիկական կանոնակարգման մասին»  Հայաստանի Հանրապետության օրենքում որոշ հասկացություններ առավել խորը մոտարկել ԵՄ նմանատիպ հասկացություններին, ինչպես նաև նախատեսել պետական տուրքի գանձում, որը իրականցնելու է ՀՀ էկոնոմիկայի նախարարությունը:

5.
Նախագծի մշակման գործընթացում ներգրավված ինստիտուտները և անձիք 

Իրավական ակտերի նախագծերի մշակումն իրականացրել է Հայաստանի Հանրապետության էկոնոմիկայի նախարարությունը:

6.
Ակնկալվող արդյունքը

«Ստանդարտացման մասին» և «Տեխնիկական կանոնակարգման մասին» Հայաստանի Հանրապետության օրենքներում փոփոխություններ և լրացումներ կատարելու մասին», ինչպես նաև «Չափումների միասնականության ապահովման մասին» Հայաստանի Հանրապետության օրենքում փոփոխություն կատարելու մասին», «Հավատարմագրման մասին» և «Պետական տուրքի մասին» Հայաստանի Հանրապետության օրենքներում լրացում կատարելու մասին» Հայաստանի Հանրապետության օրենքների ընդունման արդյունքում կկանոնակարգվեն ստանդարտացման նորմատիվային փաստաթղթերի և տեխնիկական կանոնակարգերի գործողության իրավական հիմքերը: 

7.
Այլ տեղեկություններ (եթե այդպիսիք առկա են)

Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ԷԿՈՆՈՄԻԿԱՅԻ ՆԱԽԱՐԱՐ                                              ՏԻԳՐԱՆ ԴԱՎԹՅԱՆ

ՏԵՂԵԿԱՆՔ

«ՍՏԱՆԴԱՐՏԱՑՄԱՆ ՄԱՍԻՆ» ԵՎ «ՏԵԽՆԻԿԱԿԱՆ ԿԱՆՈՆԱԿԱՐԳՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐՈՒՄ ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ԻՆՉՊԵՍ ՆԱԵՎ «ՉԱՓՈՒՄՆԵՐԻ ՄԻԱՍՆԱԿԱՆՈՒԹՅԱՆ ԱՊԱՀՈՎՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՀԱՎԱՏԱՐՄԱԳՐՄԱՆ ՄԱՍԻՆ» ԵՎ «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

     «Մինչև նոր տեխնիկական կանոնակարգերի մշակումը և դրանց ընդունումը Հայաստանի Հանրապետությունում կիրառվող տեխնիկական կանոնակարգերի ցանկը հաստատելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                 ՏԻԳՐԱՆ ԴԱՎԹՅԱՆ

ՏԵՂԵԿԱՆՔ

«ՍՏԱՆԴԱՐՏԱՑՄԱՆ ՄԱՍԻՆ» ԵՎ «ՏԵԽՆԻԿԱԿԱՆ ԿԱՆՈՆԱԿԱՐԳՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐՈՒՄ ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ԻՆՉՊԵՍ ՆԱԵՎ «ՉԱՓՈՒՄՆԵՐԻ ՄԻԱՍՆԱԿԱՆՈՒԹՅԱՆ ԱՊԱՀՈՎՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՀԱՎԱՏԱՐՄԱԳՐՄԱՆ ՄԱՍԻՆ» ԵՎ «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1.
Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2.
Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է:

3.
Այլ տեղեկություններ (եթե այդպիսիք առկա են)

Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  
 ԷԿՈՆՈՄԻԿԱՅԻ ՆԱԽԱՐԱՐ                                                   ՏԻԳՐԱՆ ԴԱՎԹՅԱՆ

ՏԵՂԵԿԱՆՔ

ԻՐԱՎԱԿԱՆ ԱԿՏԵՐԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1.
Հասարակությանը նախագծի վերաբերյալ իրազեկումը

Չի իրականացվել:

2.
Հասարակության մասնակցությունը նախագծմանը և/կամ քննարկումներին

Չի եղել:

3.
Այլ տեղեկություններ (եթե այդպիսիք առկա են)

Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

  ԷԿՈՆՈՄԻԿԱՅԻ ՆԱԽԱՐԱՐ                                                ՏԻԳՐԱՆ ԴԱՎԹՅԱՆ

ԱՄՓՈՓԱԹԵՐԹ

«ՍՏԱՆԴԱՐՏԱՑՄԱՆ ՄԱՍԻՆ» ԵՎ «ՏԵԽՆԻԿԱԿԱՆ ԿԱՆՈՆԱԿԱՐԳՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ԻՆՉՊԵՍ ՆԱԵՎ «ՉԱՓՈՒՄՆԵՐԻ ՄԻԱՍՆԱԿԱՆՈՒԹՅԱՆ ԱՊԱՀՈՎՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»,  «ՀԱՎԱՏԱՐՄԱԳՐՄԱՆ ՄԱՍԻՆ» ԵՎ «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության և առաջարկության բովանդակությունը
	Եզրակացություն
	Կատարված փոփոխությունները

	
	1.
	2.
	3.
	4.

	1.
	ՀՀ բնապահպանության նախարարություն

N1/01.2/12102-12 առ 2012-12-06
	Առարկություններ և առաջարկություններ չկան:
	
	

	2.
	ՀՀ գյուղատնտեսության նախարարություն

NՍԿ/07.1/6411-12 առ 2012-12-06
	«Տեխնիկական կանոնակարգման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ առաջարկվում է՝ 2-րդ հոդվածը լրացնել նոր մասով, հետևյալ բովանդակությամբ` «Օրենքի 2-րդ հոդվածի 1-ին մասի 6)-րդ կետից հանել «և գյուղատնտեսական արտադրանք, այդ թվում` կենդանական և բուսական ծագում ունեցող» բառերը, քանի որ ՀՀ օրենսդրությունն ԵՄ օրենսդրությանը մոտարկման շրջանակներում՝ հիմք ընդունելով Եվրամիության պահանջը, սննդամթերքի արտադրության ոլորտը չի կարող կանոնակարգվել տեխնիկական կանոնակարգերով:
	Չի ընդունվել:
	Համաձայն «Տեխնիկական կանոնակարգման մասին» Հայաստանի Հանրապետության օրենքի 1-ին հոդվածի 4 կետի, որտեղ սահմանվում է հետևյալը` «Սույն օրենքը չի տարածվում սանիտարահիգիենիկ և հակահամաճարակային կանոնների և նորմերի, ինչպես նաև ֆիտոսանիտարական կանոնների, սանիտարաանասնաբուժական չափանիշների վրա, որոնց իրավական հիմքերը սահմանվում են այլ օրենքներով, բացառությամբ տեխնիկական կանոնակարգերի պահանջներին համապատասխանության գնահատման գործընթացների», նշանակում է, որ արտադրանքը, այդ թվում սննդամթերքի անվտանգության պահանջների սահմանման և պետական վերահսկողության լիազորությունները գտնվում են սննդամթերքի անվտանգության պետական կառավարման մարմնի իրավասությունների և լիազորությունների շրջանակներում, սակայն ինչպես միջազգային գործելակերպում ընդունված նորմերի, այնպես էլ Հայաստանի Հանրապետությունում համապատասխանության գնահատման ընթացակարգը տեխնիկական խոչընդոտների ոլորտ է և պետք է կանոնակարգվի «Տեխնիկական կանոնակարգման մասին» Հայաստանի Հանրապետության օրենքով:

	3.
	ՀՀ էներգետիկայի և բնական պաշարների նախարարություն
N 01/22.2/5211-12 առ 2012-12-06
	Առարկություններ և առաջարկություններ չկան:
	
	

	4.
	ՀՀ աշխատանքի և սոցիալական հարցերի նախարարություն

N ԱԱ/ՀՄ-2-2/8727-12 առ 2012-12-04
	Առարկություններ և առաջարկություններ չկան:
	
	

	5.
	ՀՀ քաղաքաշինության նախարարություն
N 01/12.2/6231-12 առ 2012-12-04
	«Ստանդարտացման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ առաջարկվում է.

1.
նախագծում տրված «տեխնիկատնտեսական տեղեկատվության դասակարգիչներ» բառերը փոխարինել «տեխնիկատնտեսական և սոցիալական տեղեկատվության դասակարգիչներ» բառերով, համաձայն «Ստանդարտացման մասին» ՀՀ օրենքի  2-րդ հոդվածի 1-ին մասի 9-րդ կետի, 

2.
1-ին հոդվածի 3.1) կետում «տեղեկատվության» բառից հետո գրել «դասակարգիչներն ու դրանց փոփոխությունները»,  

3.
3-րդ հոդվածի «15.1 հոդվածի» 3-րդ մասը հանել, քանի որ այն կրկնում է 3.1) կետում առաջարկվող փոփոխության պահանջը,

4. «Ստանդարտացման մասին» ՀՀ օրենքի 2-րդ հոդվածում տալ «կազմակերպության ստանդարտ» հասկացությունը:
	Ընդունվել է:

Ընդունվել է:

Չի ընդունվել:

Ընդունվել է:


	Կատարվել է համապատասխան փոփոխություն:

Կատարվել է համապատասխան փոփոխություն:

3.1) կետով  ներկայացված է ստանդարտացման լիազոր մարմնի իրավասությունները, իսկ
3-րդ հոդվածի ՙ15.1 հոդվածի՚ 3-րդ մասը վերաբերում է ընդհանրապես տեխնիկատնտեսական և սոցիալական տեղեկատվության դասակարգիչների` ստանդարտացման նորմատիվ փաստաթղթերի պարզաբանմանը:

Կատարվել է համապատասխան փոփոխություն:

	6.
	ՀՀ առողջապահության նախարարություն

N ԴԴ/04/12407-12առ 2012-12-12
	Առարկություններ և առաջարկություններ չկան:
	
	

	7.
	ՀՀ ֆինանսների  նախարարություն

N 1/6.2-4/16353-12 առ 2012-12-13
	Առարկություններ և առաջարկություններ չկան:
	
	

	8. 
	ՀՀ արդարադատության նախարարություն

N 01/350-13 առ 2013-01-25
	«Ստանդարտացման մասին» Հայաստանի Հանրապետության օրենքում փոփոխություններ և լրացումներ կատարելու մասին»   Հայաստանի Հանրապետության օրենքի նախագծի վերաբերյալ
1)
Նախագծի 2-րդ հոդվածում նշված «3.1 կետով» բառերն անհրաժեշտ է փոխարինել «4-րդ կետով» բառերով, իսկ «3.1)» թիվը՝ «4)» թվով՝ նկատի ունենալով այն, որ «Ստանդարտացման մասին» ՀՀ օրենքի /այսուհետ՝ օրենք/ 9-րդ հոդվածի 1-ին մասը բաղկացած է երեք կետերից, որոնց՝ «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջների համաձայն պետք է հաջորդի 4-րդ կետը:

2)
Նախագծի 3-րդ հոդվածում նշված «4.1) և 4.2) կետերով» բառերն անհրաժեշտ է փոխարինել «5-րդ և 6-րդ կետերով» բառերով, իսկ «4.1)» և «4.2)» թվերը՝ «5)» և «6)» թվերով՝ նկատի ունենալով այն, որ օրենքի 13-րդ հոդվածի 1-ին մասը բաղկացած է չորս կետերից, որոնց՝ «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջների համաձայն պետք է հաջորդեն 5-րդ և 6-րդ կետերը:

3)
Նախագծի 5-րդ հոդվածում նշված «3.1 մասով» բառերն անհրաժեշտ է փոխարինել «2.1-րդ մասով» բառերով, իսկ «3.1)» թիվը՝  «2.1» թվով, քանի որ օրենքի դրույթները եզրափակվում են 20-րդ հոդվածով, որը բաղկացած է երեք մասերից: Նկատի ունենալով լրացվող դրույթների բովանդակությունն անհրաժեշտ է վերջիններս նախատեսել օրենքի 20-րդ հոդվածի 2-րդ մասից հետո: Սույն դիտողությունը բխում է «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջներից:

4)
Նախագծի 5-րդ հոդվածում նշված «իրավական նորմերը» բառերն անհրաժեշտ է հանել, քանի որ խոսքը պետք է գնա միայն իրավական ակտերի մասին:

«Տեխնիկական կանոնակարգման մասին» Հայաստանի Հանրապետության օրենքում փոփոխություններ և լրացումներ կատարելու մասին»»   Հայաստանի Հանրապետության օրենքի նախագծի վերաբերյալ

1)
Նախագծի 1-ին հոդվածում նշված «1.» թիվն անհրաժեշտ է հանել, քանի որ հիշյալ հոդվածը բաղկացած է միայն մեկ մասից:

2)
Նախագծի 2-րդ հոդվածն անհրաժեշտ է  խմբագրել և վերանայել հիշյալ հոդվածի մասերի  համարակալումը՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջները:

«Չափումների միասնականության ապահովման մասին» Հայաստանի Հանրապետության օրենքում փոփոխություն կատարելու մասին»»   Հայաստանի Հանրապետության օրենքի նախագծի վերաբերյալ

   Նախագծի 2-րդ հոդվածում նշված «11-րդ հոդվածի 1-ին մասը» բառերն անհրաժեշտ է փոխարինել «11-րդ հոդվածի 2-րդ մասը» բառերով, քանի որ «Չափումների միասնականության ապահովման մասին» Հայաստանի Հանրապետության օրենքի /այսուհետ՝ օրենք/ 11-րդ հոդվածի 1-ին մասում կետեր նախատեսված չեն:
	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:
	Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ԷԿՈՆՈՄԻԿԱՅԻ ՆԱԽԱՐԱՐ                                                                                                  ՏԻԳՐԱՆ ԴԱՎԹՅԱՆ

